
ABSTRAK

Kajian ini bertujuan membina dan menentukan keberkesanan modul pembelajaran
mnemonik EZY bagi meningkatkan pemahaman konsep pembundaran dalam
kalangan murid Tahun Empat di pedalaman Sarawak. Kajian kuantitatif ini
menggunakan kaedah kuasi eksperimen. Seramai 41 orang murid terlibat dalam kajian
ini. Dua buah sekolah, iaitu sekolah A dan B yang terletak di pedalaman daerah
Baram, Sarawak terlibat sebagai kumpulan kawalan dan kumpulan rawatan.
Kumpulan kawalan di sekolah A terdiri daripada 16 orang murid, manakala kumpulan
rawatan di sekolah B terdiri daripada 25 orang murid. Modul pembelajaran mnemonik
EZY dibina berdasarkan model ADDIE. Ujian pra dan ujian pos adalah instrumen
kajian yang digunakan untuk mengumpul data. Statistik inferensi digunakan untuk
menganalisis data. Dapatan kajian rintis menunjukkan bahawa nilai pekali
kebolehpercayaan alfa Cronbach instrumen Ujian Pencapaian Matematik adalah
tinggi iaitu 0.84. Dapatan kajian menunjukkan bahawa penggunaan modul
pembelajaran mnemonik EZY dapat meningkatkan konsep pembundaran dalam
kalangan murid. Kesimpulannya, modul ini berkesan dalam meningkatkan konsep
pembundaran dalam kalangan murid Tahun Empat. Implikasi daripada kajian ini ialah
guru boleh menggunakan modul ini dalam pengajaran dan pembelajaran untuk
meningkatkan pemahaman konsep pembundaran murid Tahun Empat.



DEVELOPMENT AND ASSESSMENT OF EZY MNEMONICS LEARNING
MODULE OF THE ROUNDING CONCEPT AMONG
YEAR FOUR STUDENTS IN RURAL AREA

ABSTRACT

The aim of this study is to develop and identify the effectiveness of EZY mnemonic
learning module in enhancing the understanding of the rounding concept among year
four students in rural area of Sarawak. This quantitative study employed a quasi-
experimental method. A total of 41 students were involved in this study. Two schools,
namely school A and B which are located in the interior of Baram, Sarawak were
involved as the control group and the treatment group. Control group in school A
consists of 16 students, while the treatment group in school B consists of 25 students.
The EZY mnemonics learning module was built based on the ADDIE model. Pre test
and post test were instruments used to collect data. Inferential statistics were used to
analyse the data. The findings of the pilot study showed that the Cronbach alpha
realibility coefficient of the Mathematics Achievement Test instrument was a high of
0.84. the results showed that the use of EZY mnemonics learning modules can
enhance the concept of rounding among year four student. The implication of this
study is that teachers can use this module in their teaching and learning to enhance
students’ understanding of rounding concept among year four students.

BAB 1

PENDAHULUAN

1.1 Pengenalan

Kerajaan menyedari hakikat bahawa sistem pendidikan Malaysia perlu terus
berkembang supaya dapat memenuhi aspirasi negara yang kian meningkat dan juga
dapat bersaing dengan negara lain yang setanding. Ekonomi dan dunia globalisasi hari
ini memerlukan pesaing yang mampu berfikir dengan lebih kritis, kreatif dan inovatif.
Bagi memenuhi permintaan yang sentiasa meningkat, negara lain sentiasa menambah
baik pendekatan terhadap pendidikan dan Malaysia juga perlu melakukan perkara
yang sama. Dalam Dialog Nasional Pendidikan Negara yang dijalankan, hampir 98%
daripada lebih 3000 responden berpendapat bahawa sekarang adalah masa yang tepat
untuk menjalankan kajian semula pendidikan, atau kajian semula ini sepatutnya telah

dilakukan lebih awal (KPM, 2012).



Dalam abad ke-21 kini, Kementerian Pendidikan Malaysia (KPM) perlu
mengenal pasti kemahiran yang sesuai dengan konteks tempatan dan dapat
menyediakan warga Malaysia untuk bersaing di peringkat antarabangsa. Justeru, bagi
melahirkan modal insan yang kompetetif di peringkat global, Malaysia perlu

mempunyai sistem pendidikan yang berdaya saing.

Sistem pendidikan yang terbaik menyediakan pendidikan yang terbaik kepada
setiap kanak-kanak, tanpa mengira etnik, tempat, atau latar belakang sosioekonomi.
Sistem pendidikan yang direncanakan bagi Malaysia ialah semua kanak-kanak, tanpa
mengira siapa ibu bapa mereka, atau tempat mereka belajar, akan dilengkapi dengan
keperluan untuk membuka segala peluang masa depan mereka. Pengurangan jurang
sosioekonomi antara bandar dan luar bandar dijangkakan memberi impak terhadap
jurang pencapaian-antara negeri dan jenis sekolah. Kejayaan merapatkan jurang ini
akan menjadikan Malaysia antara negara yang mempunyai sistem pendidikan yang

lebih saksama di dunia (KPM, 2012).

Dalam melahirkan modal insan yang berdaya saing, penguasaan pendidikan
sains dan teknologi amatlah penting. Khalijah (2009) berpendapat bahawa Jepun dan
Korea maju lebih awal daripada Malaysia kerana Jepun dan Korea telah dapat
menyusun tindak tanduk masyarakat iaitu mengatur, mengawal dan mencorakkan

keadaan hidup mereka mengikut hasratnya iaitu menghargai sains dan teknologi.

Namun segala cita-cita dan hasrat murni kementerian tidak akan tercapai
sekiranya nilai pembelajaran murid pedalaman diabaikan. Hal ini memberikan

cabaran yang besar kepada pendidikan matematik khususya di Malaysia.



1.2 Latar Belakang Kajian

Keputusan peperiksaan awam saban tahun menunjukkan peningkatan berterusan
prestasi murid. Namun begitu adalah penting Malaysia membandingkan sistem
pendidikannya dengan tanda aras antarabangsa bagi memastikannya bergerak seiring
dengan pembangunan pendidikan antarabangsa. Pendidikan matematik adalah

signifikan kepada semua murid tanpa mengira latar belakang mereka.

Kelemahan dan kepincangan yang berlaku dalam kalangan murid dalam
pelbagai topik pembelajaran matematik dapat dikenalpasti melalui beberapa ujian dan
pentaksiran yang dijalankan oleh guru sama ada pentaksiran yang dijalankan dalam
bentuk formatif atau sumatif. Antara kemahiran yang masih menjadi masalah kepada
murid di-sekolah rendah adalah penguasaan dalam konsep pembundaran. Masalah ini
perlu diatasi segera kerana konsep pembundaran akan terus digunakan dalam topik
pembelajaran di sekolah menengah seperti nombor dalam bentuk piawai dan nombor

beerti yang akan mereka belajar di tingkatan empat nanti.

Antara kesalahan asas yang sering terjadi adalah masalah tidak memahami
nilai tempat, nilai digit, nilai kecil, nilai besar dan proses pembundaran nombor
tersebut. Barangkali jika arahan soalan meminta murid membundarkan jumlah wang
kepada ringgit yang terdekat juga akan menimbulkan keraguan dan seterusnya
melakukan kesalahan. Kesalahan atau miskonsepsi seperti ini harus diatasi segera
agar mereka bukan sahaja dapat menyelesaikan soalan pembundaran bahkan soalan

aras tinggi yang memerlukan pelbagai kemahiran penyelesaian.



Pendidikan matematik merupakan satu cabang ilmu yang menjadi teras kepada
usaha pembangunan bagi sesebuah negara untuk bersaing dengan negara maju yang
lain seperti Jepun, Korea dan Amerika Syarikat. Menurut KPM (2012), prestasi
Malaysia dalam Trends in International Mathematics and Science Study (TIMSS)
telah menurun antara tahun 1999 dan tahun 2007. Manakala Program Penilaian Murid
Antarabangsa (PISA) 2009 menunjukkan daripada 74 buah negara peserta, Malaysia
berada dalam kelompok sepertiga terbawah, serta lebih rendah daripada purata

antarabangsa dan Pertubuhan Kerjasama dan Pembangunan Ekonomi (OECD).

Justeru, kemahiran berfikir aras tinggi amat penting dalam pendidikan sains
dan matematik di samping faktor psikologi yang lain seperti teknik mnemonik EZY
sebagai teknik pembelajaran yang dapat meningkatkan pemahaman asas matematik

murid.

Seterusnya, perbincangan dalam bab 1 ini dibahagikan kepada dua bahagian
laitu bahagian pertama berkisar mengenai kurikulum matematik dan bahagian kedua

menjurus kepada mnemonik dalam konsep pembundaran.

1.2.1 Kurikulum Matematik

Dalam sejarah perkembangan pendidikan matematik di Malaysia, kurikulum
matematik sekolah rendah telah mengalami pelbagai perubahan. Hala tuju kurikulum
matematik di Malaysia dimulakan dengan Laporan Razak (1956), Laporan Projek
Khas (1970), Program Matematik Moden (1970), Kurikulum Baru Sekolah Rendah

(1983), Kurikulum Bersepadu Sekolah Rendah (1994), Sukatan Matematik Sekolah



Rendah (1998), Program dan Pembelajaran Sains dan Matematik dalam Bahasa
Inggeris (2003) dan Kurikulum Standard Sekolah Rendah (KSSR) yang mula
dilaksanakan pada tahun 2011 sehingga kini. Penyemakan kurikulum dari semasa ke
semasa adalah bagi memastikan kurikulum matematik berada pada landasan tepat
dalam melahirkan modal insan yang berkemampuan untuk menerokai ilmu, membuat
adaptasi, modifikasi dan inovasi dalam menghadapi serta menangani perubahan dan

cabaran masa depan.

Matlamat pendidikan matematik adalah untuk membentuk individu yang
berpemikiran matematik dan berketrampilan mengaplikasikan pengetahuan matematik
dengan berkesan dan bertanggungjawab dalam menyelesaikan masalah dan membuat
keputusan, supaya berupaya menangani cabaran dalam kehidupan harian hasil

perkembangan sains dan teknologi (Bahagian Pembangunan Kurikulum; 2010).

KPM (2013) telah menggariskan 11 anjakan yang perlu dilaksanakan seperi
yang terkandung dalam Pelan Pembangunan Pendidikan Malaysia (PPPM) 2013-
2015. Salah satu anjakan tersebut ialah meningkatkan kualiti pendidikan bertaraf
antarabangsa dengan merombak semula peperiksaan dan pentaksiran untuk
meningkatkan tumpuan terhadap kemabhiran berfikir aras tinggi (KBAT). KPM (2013)
mendifinisikan KBAT sebagai keupayaan untuk mengaplikasikan pengetahuan,
kemahiran dan nilai dalam penaakulan dan refleksi bagi menyelesaikan masalah,

membuat keputusan, berinovasi dan berupaya mencipta sesuatu.

Justeru, item KBAT melibatkan skop yang luas, kepelbagaian kaedah dan

bahan rangsangan serta mencabar tetapi boleh ditaksir kerana pengetahuan asas sama



ada dipelajari melalui pengalaman, bacaan dan sebagainya dijadikan sebagai
keperluan penting untuk merangsang murid berfikir ke aras yang lebih tinggi. Respon

murid adalah bebas, tidak spesifik dan boleh merentasi mata pelajaran lain.

Pelbagai
Tahap Aras
Pemikiran

Item Tidak

Berulang.

Situasi
Sebenar
Dalam
Kehidupan
Seharian

Konteks
Bukan
Lazim

Rajah 1.1. Ciri Item Kemahiran Befikir Aras Tinggi. Sumber: Kementerian
Pendidikan Malaysia. (2013).

Rajah 1.1 menunjukkan item KBAT yang merangkumi item stimulus, pelbagai
tahap aras pemikiran, konteks bukan lazim, situasi sebenar dalam kehidupan seharian
dan item tidak berulang. Item stimulus bermaksud menggunakan stimulus secara
ekstensif untuk menjana kemahiran inferens dan penaakulan kritis. Item tahap aras
pemikiran bermaksud mempelbagaikan kata tugas untuk mentaksir pelbagai aras
pemikiran dalam domain kognitif. Selain itu, konteks bukan lazim ialah menggunakan
situasi baharu di luar bilik darjah serta menggalakkan murid berfikir lebih mendalam
dan bukan sekadar mengingat semula apa yang dipelajari dalam bilik darjah. ltem
situasi sebenar dalam kehidupan seharian adalah untuk mencabar murid untuk

menyelesaikan sesuatu masalah kehidupan sebenar dengan menggunakan



pembelajaran daripada pelbagai disiplin ilmu. Item KBAT terakhir iaitu item tidak
berulang bererti menggunakan item yang berbeza setiap tahun dengan menngunakan

bahan yang melangkaui bahan buku teks, buku kerja dan buku latihan.

Seiring dengan perkembangan pendidikan yang lebih mencabar, guru diharap
bukan sahaja mendidik murid untuk mendapat keputusan yang cemerlang dan
terbilang dalam peperiksaan tetapi perlu mempersiapkan murid dengan pelbagai
teknik-teknik pembelajaran. Dalam kajian ini, modul pembelajaran mnemonik EZY
dipilih sebagai salah satu modul pembelajaran murid dalam memahami konsep
matematik agar dapat menghadapi cabaran di peringkat pengajian tinggi dan dunia

pekerjaan kelak seterusnya bersaing di peringkat global.

Kurikulum--Standard Sekolah Rendah (KSSR) memberi. penekanan kepada
empat elemen iaitu bidang pembelajaran, sikap dan nilai, beberapa kemahiran dan

proses seperti yang ditunjukkan pada Rajah 1.2 di bawah.

Menaakul dan membuat perwakilan adalah dua proses yang penting dalam
membina konsep asas matematik yang abstrak. Matematik di peringkat tinggi
melibatkan banyak konsep algebra, abstrak dan memerlukan penaakulan logik formal

selain daripada fakta, konsep dan aplikasi.

Matematik adalah mata pelajaran yang dianggap sukar oleh kebanyakan
murid. Menurut Nik Azis (2008), matematik adalah suatu cabang ilmu yang
kompleks. Menurut beliau lagi perkataan “kompleks” ini mendalam maksudnya

sehinggakan ramai murid juga menganggap matematik adalah sangat kompleks dan



sukar kerana matematik bukan hanya melibatkan nombor malah melibatkan sesuatu

operasi yang sistematik dan abstrak.

Dalam Dokumen KSSR Tahun Empat (2013), konsep bundar berada di bawah

bidang pembelajaran nombor dan operasi. Berdasarkan Jadual 1.1, murid Tahun

Empat perlu mempelajari topik nombor bulat sehingga nilai 100 000.

Proses

¢ Berkomunikasi
¢ Menaakul
¢  Membuat

perkaitan

* Menyelesaikan
Masalah

*  Membuat
Perwakilan

Bidang Pembelajaran

A4

J

Nombor dan Operasi
Sukatan dan Geometri
Perkaitan dan Algebra
Statistik dan Kebarangkalian

Fikrah Matematik
aar

Kemahiran

o

* Kemahiran matematik

* Kemahiran menganalisis

* Kemahiran menyelesaikan
masalah

* Kemahiran membuat
penyelidikan

* Kemahiran berkomunikasi

* Kemahiran menggunakan
teknologi

Sikap dan Nilai

¢ Tanggapan,
minat,
penghargaan,
yakin tabah
dan berdaya
tahan

* Peribadi,
interaksi,
prosedur dan

Rajah 1.2. Reka Bentuk Kurikulum Matematik KSSR. Sumber: Bahagian
Pembangunan Kurikulum (2012).



Sebelum murid mempelajari standard kandungan aplikasi sebarang nombor
laitu yang melibatkan konsep pembundaran, murid perlu mempelajari tiga standard
kandungan pembelajaran yang lain terlebih dahulu iaitu nilai nombor, anggaran bagi

sesuatu kuantiti dan nombor dalam bentuk pola.

Jadual 1.1 menunjukkan bahawa konsep pembundaran dalam Dokumen KSSR
dikenalpasti berada pada standard kandungan yang keempat iaitu aplikasi sebarang
nombor. Terdapat dua standard pembelajaran di bawah standard kandungan ini iaitu
membundarkan sebarang nombor hingga puluh ribu terdekat dan mengenal pasti
nombor yang boleh mewakili suatu nombor yang telah dibundarkan hingga puluh ribu

terdekat.

Terdapat .enam- tahap penguasaan dalam topik pembelajaran ‘nombor bulat
hingga 100 000 ini. Tahap penguasaan tiga diberikan kepada murid yang mampu
untuk menganggar dan membundar sebarang nombor hingga puluh ribu terdekat. Jika
murid tidak menguasai standard kandungan ini, mereka hanya mampu mendapat

tahap penguasaan dua sahaja.

Selain itu, konsep pembundaran ini juga sering kali disoal pada soalan-soalan
aras tinggi seperti membundarkan wang kepada ringgit terdekat dan memberikan

jawapan perpuluhan kepada dua atau tiga nilai tempat perpuluhan.



